


Eshimba dya Muntu

Eshimba adidimbanaa kukila bintu byoso, na tadii na bwanga, naani
edishinguula ? (Yelemiya 17 :9).

... Kintu akituuku munda mwa muntu, ngi akilwisha muntu, mwanda
munda, mwishimba dya bantu ngi amutuuku binangu bibi, masandji,
lukyebanokyebano, butombo, kwiba, Iwabi lwa mono, nkyelokyelo,
bulamalama, butesha, eyiso di bukyelo, kukayisheena, Iwitatulo,
buswikiswiki. Bino bintu byoso bi bubi abitukaa munda mwa muntu,
n'abimulwisha (Maako 7 : 20-23).

Obe Efile-Mukulu! toka sumbusheena eshimba ditapikye na
dyongame (Loono 51 : 17).

Obe Efile-Mukulu ! muyiile buwa boobe, nfwile namu lusa, kumuna
namu bilubilo byande ; nsuule ami oso ku bubi bwande, na ntooshe namu
ku milwisho yande. Ntooshe namu ku bubi... na nakekala selelee, nsuule
namu na nakekala mutookye kukila mulemba (Loono 51 : 1,2,7).

Obe Efile-Mukulu ! temesha namu kudila kwande, temeshani kuteka
kwande.

Obe Efile-Mukulu ! pusha pankwididi, Tee matwi kuluteko Iwande !
na kufudiilo a senga nakakwele musaase, p'eshimba dyande diba nfudiila ;
akantwala ku lubwebwe lunkile bula, mwanda obe we bu kifyamino

kyande, na bu lwibako Iwibukopo, beshikwanyi n'ami kutwela ! (Loono
61:1-4).

Sangasha kikudi kya mufubi oobe, mwanda koodi'be Mwanana natulu
muwa wande.

Mwanda, obe Mwanana, we buwa na wena bukidi bwa kulekyela
bilubilo, na mukata mu kalolo kwi booso abeele musase koodi. Ku efuku
dyandji na kyongwa, nakeele musaase koodi, mwanda okangaluula.
Ayikalayika ! Ndongyeshe abikyebe eshimba dyobe. Na katambuka mu
eyendo ; bunga eshimba dyande mu kutshiina kwa eshina dyobe.



Naka kusamuna n'eshimba dyande dyoso Mwanana, Efile-Mukulu ande !
nakatumbisha eshina dyobe mafuku ooso. Mwanda kalolo koobe nkakata
kwand;ji (Loono 86 :4,5,7,11-13).

Nakimbile Ayikalayika, na aye bangalulwile na bamposweshe mu
kutshinishibwa kooso (Loono 34 : 4).

Ayikalayika mbukome bwande ; na ngabo yande ; mwadiye eshimba
dyande dibamukulupila, na bankwashishe, na eshimba dyande dibasangala,
na naka musamuna mu musambo wande (Loono 28 : 7).

Mupatakane balunguile eshimba dyaye'shi: Takwi Efile-Mukulu
(Loono 14 :1).

Dimukayi, bakwetu, bishaa kwikala umune akwanudi ena eshimba
dibubi dikopokye, byashaa kufutaala Efile-Mukulu atala; anka
ckankamikisheneyi muntu na muntu efuku dyoso, anka bu byabidi
bifundjibwe'shi : « Leelo », kutshiina'shi tala muntu su ngumune a

kwanudi akakoposha eshimba mu kulubishibwa ku milwisho (Bena Ebeleo
3:12-13).

Mwan'ande mpe eshimba dyobe... (Nkindji 23 : 26).

Su obwela kukanwa koobe'shi Yesu ni Fumu na su okumiina
mwishimba dyobe'shi  Efile-Mukulu = bamubushiishe ku bafwe,
okapashiibwa. « Mwanda, ooso akayitanyina eshina dya Mwanana
akapashiibwa » (Bena Looma 10 : 9,13).

Lama eshimba dyobe kukila byoso bya balamaa, mwanda mwishimba
ngi nsulo ya muwa (NKkindji 4 : 23).

Anka suuka ngabyabi ya bukinga, na londa kululama, lukumiino,
kifulo, kufukama na baba a batemuna Fumu na eshimba ditooka ; anka
pela miipusho ilube na ishiina bukalabwino, wuka'shi ayitandaa
kwitupishena (2 Timote 2 : 22-23).

Elambule n'eshimba dyobe dishima kwi Ayikalayika na twemenanga pa
kinangu kyobe, mu mashinda oobe ooso amushinguule. Na akakulombola
mu tushinda toobe ... byabya okende mu eshinda dyobe mukalwile, na
lwao loobe talukokola nya. Pokalaala tokekala na moo nya, anka okalaala
na tulo toobe atukekala tutaale (Nkindji 3 : 5, 23,24).



Anka, su anufwambuka mwanda wa kululama, nwi basha mwabi ;
« tanwikalanga na moo waabo, na tanukalakashibwanga anka samunayi
Mwanana Kilisto mu mashimba enu ; » nwikale peepi mafuku oso bwa
kwaluula anka na butaale na kutshiina, kwi yawa oso enwipusha kabingilo
ka lukulupilo lwi mwanudi (1 Mpyele 3 : 14-15).

Fumu Yesu amba'shi: Fikayi kwandji anwe booso bakookye na
basha mashito, n'ami nankenupa kwikisha. Semunayi mushiyo wande,
nuyiye kwandji ; mwanda wandji na kwiyisha na kupopeela kwishimba ;
n'anwe anukapete kwikisha kwa bikudi byenu. Mwanda mushiyo wande
ngupelepeele, na kiita kyande nkipelepeele (Mateo 11 : 28-30).

Eshimba dyenu taditshinkishibwanga; anukumiina  Efile-
Mukulu, kuminayi namu mwandji'mi. Nenulekyela kufukama ; nenupa
kufukama kwande ; ami ntanenupa bu abipeyeshena bena senga nya.

Eshimba dyenu taditshinkishibwanga suunga kwikala na moo nya (Yoano
14 : 1,27).

Bino Bifundwe Mbyaluulwe Mu Kisongye Kwi Bakwenu Mu
Kakongye Ka Fumu Mu Kabinda.

